
Nassuiaatit nalinginnaasut




[bookmark: _Hlk213744118]1. Aallaqqaasiut
Takornariartitsinermik ingerlataqarneq aamma inuussutissarsiutigalugu ingerlatsinermi zonenut immikkoortiterineq il.il. pillugit Inatsisartut inatsisaat, UKA2024/28-mi oqaluuserineqarlunilu akuersissutigineqartoq, takornariartitsinermik ingerlataqarnermut siunertaanngitsumik akornusiinnginnerussammat imaluunniit assersuutigalugu akuersissutinik tunniussinermi eqquinerlunnginnerussammat, atorneqarnera pitsannguuteqarfigissallugu allannguutissatut siunnersuut siunertaqarpoq. Ilaatigut immikkut akuersissutinut piffissamik sivitsuisunik, najukkameersut aalajangersimasumik pissutissaqarlutik angerlarsimaffik qimallugu allamiittunut akuersissuteqarnissamik piumasaqaataasumit immikkut akuersissuteqarsinnaanermut periarfissiisunik malittarisassanik ilanngussinikkut, inunnut nunami pisuttunut aamma angalasunut imaluunniit akunnittunut isumannaallisaaneq pillugu malittarisassiorsinnaanermut inatsisitigut tunngavissaqalersitsinikkut kiisalu takornariartitsinermik ingerlatat piumaneqarnerisa kiisalu sumiiffinni taakkunani najukkami aningaasaqarnerup nukittorsarneqarnissaa siunertaralugu, sumiiffinni aalajangersimasuni immikkut akuersissuteqarnissamut periarfissaqarnikkut siunertaq taanna naammassineqassaaq.

Zonenut immikkoortiterineq pillugu inatsimmi malittarisassat angalanernut aamma akunninnernut tamanut atuuttut ilutigisaanik ersarissarneqarpoq – niuernermik tunngavilimmik aamma niuernermik tunngaveqanngitsumik kiisalu nammineq aaqqissuutanut, neqerooruteqartullu takornariartitsinermik ingerlataqarnerinut atatillugu. Inunnut nunami aalajangersimasumik najugaqanngitsunut malittarisassat taamaallaat atuupput.

2. Siunnersuummi immikkoortut pingaarnerit 
[bookmark: _Hlk215683018]Takornarialerinermi sinaakkutinik nukittorsaanissamik, takornariartitsinermillu ingerlataqartunut siumut nalunanngereersunik pilersitsinerunissamik siunertaqarlutik takornariartitsinermut inatsimmi allannguutissat arlaqartut, inatsisissatut siunnersuutitigut matumuunakkut siunnersuutigineqarput. Malittarisassani atuuttuni unammillernartutut paasisat allannguutissani aallaavigineqarput, soorluttaaq inuussutissarsiutillit allanngujuissusermik pisariaqartitsinerat, inuiaqatigiillu isumannaallisaanermut aamma najukkami ineriartortitsinissamut piumasaqaataat oqimaaqatigiissinniarneqartut.

[bookmark: _Hlk215684215]Piffissap immikkut akuersissuteqarfiusup sivitsorneqarnera
Inatsit atuuttoq malillugu, sivitsuinissamik periarfissalerlugu ukiunut marlunnut immikkut akuersissummik tunniussisoqarsinnaavoq. Inuussutissarsiutillit ikaarsaarnissamut sivisunerusumik piffissaqarnissaminnik pisariaqartitsinerat iliuuseqarfigiumallugu, pingaartumik najukkami tunngavissiinissami imaluunniit nunami piginnittuunernik ineriartortitsinissami aaqqiineq taanna sulisaasermi naammanngitsoq paasinarsivoq. Tamanna pillugu sivikitsuinnarmik piffissaqarneq ingerlatsisunut nalorninermik pilersitsisinnaanera, aningaasaliissutinullu kigaalaqutaasinnaanera isumaliutiginninnerni aallaavigineqarpoq. Inatsisissamik piareersaataasumik oqallinnerni erseqqissaatigineqarpoq, sivisunerusumik piffissaliineq allanngujaannerusumik pilersitsisinnaassasoq, ilutigisaanillu immikkut akuersissuteqartariaatsip annikillisinneqannginnissaata, ataavartumillu pinngitsoortitsinertut atorneqannginnissaata qulakkeerneqarnissaa eqqarsaatigalugu nangaanermik pilersitsilluni. Aaqqiissutissatut siunnersuutip kingunerisaanik, massakkut piffissaliussaasoq inuussutissarsiutillit pisariaqartitaannut naapertuunnerulersillugu, ilutigisaanilli immikkut akuersissuteqartarnerup pinngitsoortitsinerugallarnertut atornera atatiinnarlugu sivitsorneqassaaq.

§ 11-mik suli naleqqussaaneq
Taassumap saniatigut siornatigut kukkusumik innersuussisimaneq iluarsiissuteqarfigissallugu § 11-mi allannguutit aamma siunertaqarput. Taamaattumik piumasaqaatit Naalakkersuisut immikkut akuersissuteqarfigisinnaasariaqagaat §§ 7-10-mi piumasaqaataammata kiisalu § 5 malillugu aalajangersakkat aalajangersagaassammata § 3, imm. 4-mut, § 6, imm. 3-mut, § 10 aamma § 15-imut innersuussutit peerneqarput.
Taassumap saniatigut akiliisinnaassuseqarnissamut tunngaviusumik piumasaqaataasunik ingerlatseqatigiiffimmut immikkut akuersissuteqartoqarsinnaassanngimmat, immikkut akuersissuteqarnissamut periarfissat annikillisinneqarput. Tamanna pillugu § 7, nr. 3)-mi aamma § 8, nr. 2)-mi piumasaqaataasunit immikkut akuersissummik tunniussinissamut periarfissaq peerneqarpoq.


Angerlarsimaffik qimallugu allamiinnermi akuersissummik piumasaqaammut ilaatinneqannginneq
Pisut ilaanni immikkut akuersissummik pissarsisinnaaneq inatsimmi atuuttumi periarfissaavoq, ersarissaasoqarnissaali pisariaqartoq paasinarsisimalluni. Pingaartumik pisortani sulinermi, ilinniarnermi, sivisuumik napparsimanermi kiisalu aapparisap imaluunniit inooqatigisap angerlarsimaffik qimallugu allamiinnerani periarfissat nangaassutigineqarsimapput. Isumaliutiginninnerit takutippaat, ersarinnerumik malittarisassiuussineq eqqugaasunut siumut nalunanngereernerusumik, inatsisitigullu isumannaallisaaffigineqarnerunerinik pilersitsissasoq. Ilutigisaanik immikkut akuersissuteqarnissami periarfissaqartitsivallaarneq najukkamiinnissamut nalinginnaasumik piumasaqaatinut annikillisitsissanersoq nangaassutigineqarpoq. Tunngavilersukkamik tunngavigineqartup saniatigut pissarsisinnaaneq annertusinagu malittarisassat ersarissumik, assigiissaartumillu allassimalersillugit, pisuni eqqaaneqartuni immikkut akuersissummik pissarsisinnaaneq aaqqiissutissatut siunnersuutigineqartup ersarissarpaa.

Isumannaallisaanermut, upalungaarsimanermullu suliniutit
Ingerlatat nalunaarsorneqarnissaannut piumasaqaasiornissamut, sillimmasiissuteqarnermillu uppernarsaasoqarnissaanik piumasaqaasiornissamut inatsit atuuttoq malillugu killilimmik periarfissaqarpoq. Takornariartitsinermik ingerlatat ineriartornerisigut, matumani aamma aqqutini navianartuni angallattoqarnerulerneratigut, ullutsinnut naleqqunnerusumik upalungaarsimanissamik pisariaqartitsinerup isumaliutigineqarnissaanik pissutissaqalersimavoq. Isumannaallisaaneq annertusissallugu Naalakkersuisut kissaatigaat, ilutigisaanilli takornariartitsinermik ingerlatsinermut akornutaasinnaasutut isigineqarsinnaasunik annertuallaanik piumasaqaasiornissaq nangaassutigineqarluni. Aaqqiissutissatut siunnersuutigineqartup kingunerisaanik asimi pisuttuarnissat, angalanissat imaluunniit akunninnissat nalunaarsorneqarnissaannik, asimi pisuttuarnissamut uppernarsaammik pissarsinissamut kiisalu aqqutini ersarinnerusumik toqqakkani angalanermut sillimmasiissummik imaluunniit annaanneqarnissamut sillimmasiissummik atuuttumik uppernarsaasinnaassasut piumasaqaasiortoqarsinnaassaaq. Inuussutissarsiutillit eqaassusermik pisariaqartitsinerat eqqarsaatigalugu, isumannaallisaaneq eqqarsaatigalugu aaqqiineq oqimaaqatigiissitsivoq.
Sumiiffinni takornarialerisoqarpallaanngitsuni immikkut ittumik akuersissuteqarnissamut periarfissaq
Sumiiffinni takornarialerisoqarpallaanngitsuni immikkut akuersissummik pissarsinissamut inatsit atuuttoq immikkut periarfissaqartitsinngilaq. Najukkami ineriartortitsineq tapersersorumallugu, takornarialerinissamullu tunngavissaq killeqaraluarpalluunniit takornariartitsinermik ingerlatsisoqarsinnaanissaa qulakkeerumallugu, taamatut periarfissaqarnissaq pisariaqarsinnaavoq. Ilutigisaanik immikkut ittumik atuisinnaaneq suliaqarnermi assigiinngissusermik, naligiissitsinermullu annikillisitsinermik pilersitsisinnaassanersoq nangaassutigineqarsimavoq. Aaqqiissutissatut siunnersuutigineqartoq sumiiffinni taamak ittumik immikkut akuersissuteqarnissamut periarfissiivoq, kisiannili eqqarsaatigisariaqakkat pillugit Naalakkersuisut ataatsimut eqqarsaatiginnilluarsinnaanerat atatiinnarneqarluni. Piginneqatigiissutsit pingaartinneqarnerussapput, kisiannili naleqqutinngitsumik inerneqarsinnaasunik piumasaqaatinik pilersitsinani.


3. Pisortanut aningaasaqarnikkut allaffissornikkullu kingunerisassai
Pisortanut aningaasaqarnikkut kingunerisinnaasaanik naatsorsuisoqanngilaq. Taamaakkaluartoq siunnersuut ataatsimut isigalugu pisortani oqartussanut killilimmik aningaasaqarnikkut kinguneqassasoq naatsorsuutigineqarluni. Nalunaarsuinissamut systeminik pilersitsinissamut, malittarisassiornissamut, sulianillu suliaqartariaatsip naleqqussarneqarnissaanut atatillugu siunissami qaninnerusumi aningaasartuuteqarnerusoqassasoq naatsorsuutigineqarpoq. Aningaasartuutissalli taakkua killeqassasut, asimilu pisuttuarnissamut uppernarsaatinik tunniussinermi akiliutit aqqutigalugit ilaatigut aningaasalersorneqarsinnaassasut nalilerneqarpoq. Eqaannerusumik sulianik suliaqartarneq, annaassiniarnernullu aamma upalungaarsimanermut aningaasartuutit annikinnerusut aallarniutaasumik aningaasartuutinut naligiissinneqarsinnaammata, siunnersuut siunissami sipaaruteqarnermik kinguneqassasoq naatsorsuutigineqarpoq. Taamaalilluni ataatsimut isigalugu siunnersuut allaffissornikkut suliaqarnerunissamik kinguneqassaaq, tamannali akiliutinik isertitatigut, eqaallisaanertigullu oqimaaqatigiissitsilersinnaasutut nalilerneqartumik naggataatigut oqimaaqatigiittussatut, killilimmillu aningaasartuuteqarfissatut nalilerneqarluni.

Immikkut akuersissutinut piffissanik sivitsuineq
Immikkut akuersissutinut piffissamik ukiunit marlunnit sivisunerusumik sivitsuineq, najukkami 2/3-imik piginnittuunissamik piumasaqaammik suliffeqarfiit ullumikkut naammassinninngitsut, najukkami piginnittunik amerliliinikkut imaluunniit suliffeqarfimmik Kalaallit Nunaannut nuutsinikkut piumasaqaammik naammassinnissinnaanissaanut periarfissaannik annerulersitsissaaq. Aningaasartuuteqarnissamik massakkut sulianik suliarinnittariaatsimik naleqqussaanerusoqartussaammat, tamanna allaffissornikkut annikinnerusumik suliaqarnerunissamik, annertuumilli aningaasartuuteqarfiunerusussaanngitsumik kinguneqassangatinneqarpoq. Taamaakkaluartoq Naalakkersuisut nalilerpaat, inatsit nutaaq malillugu qinnuteqaatit akuttunerusumik tunniunneqartartussaammata, immikkut akuersissutinut sivisunerusumik piffissaqartitsineq allaffissornermut oqilisaataassasoq.

Angerlarsimaffik qimallugu allamiinnermi akuersissuteqarnissamut piumasaqaataasumit ilaatinneqannginneq
Angerlarsimaffik qimallugu allamiinnerit ilaannut immikkut akuersissuteqartarnerup atuutsilersinneqarneratigut suliat suliarineqartarnerinut pisariillisaataasinnaassaaq, isumalluutinillu atuinermut annikillissaataasinnaassalluni. Taamaakkaluartoq malittarisassiornikkut, nakkutilliinissamilu periusissiornikkut aallarniutaasumik allaffissornikkut naleqqussaasoqarnissaa pisariaqartinneqarsinnaassaaq. Aallarniutaasumik aningaasartuutissat (malittarisassiornermut ataasiartumik aningaasartuutissat) killeqassasut nalilerneqarpoq, siunissamilu eqaannerusumik sulianik suliaqartalernikkut sipaaruteqartoqarsinnaalissalluni.

Angalanernik, akunninnernik, asimilu pisuttuarnernik nalunaarsuineq, sillimmasiissuteqarnissamullu piumasaqaateqarneq
Angalanerit, akunninnerit aamma asimi pisuttuarnerit nalunaarsorneqarnissaannik, asimi pisuttuarnissamut uppernarsaammik pissarsisoqarnissaanik tassungalu uppernarsaanissaq kiisalu angalanermut imaluunniit annaanneqarnissamut sillimmasiissuteqarnissamik piumasaqaateqarneq, oqartussat allaffissornikkut nutaanik suliassaqalernerinik kinguneqassaaq. Nalunaarsuinissami systeminik pilersitsisoqartariaqarlunilu ingerlatsisoqartariaqassaaq, soorluttaaq nakkutilleeriaasissamik pilersitsisoqartariaqassasoq, tamannalu ingerlatsinermi aningaasartuuteqarnerulernermik kinguneqassalluni. Asimi pisuttuarnissamut uppernarsaatinik tunniussinissaq kommunit akisussaaffigissavaat, allaffissornikkullu aningaasartuutit matussuserneqarnissaannut akiliutinik piumasaqarsinnaassallutik. Siunissami qaninnerusumi systeminik, nakkutilleeriaasissanillu pilersitsinissamut aningaasartuutit annertunavianngitsut nalilerneqarpoq, akiliutitigulli isertitat taakkua ilaatigut aningaasalersorsinnaassavaat. Taamaakkaluartoq ajutoortoqartillugu annaassiniarnernut, upalungaarsimanermullu pisortat aningaasartuutigisartagaannut suliniut siunissami ungasinnerusumi annikillisitsisinnaavoq.

Sumiiffinni takornarialerisoqarpallaanngitsuni immikkut ittumik akuersissuteqarnissamut periarfissaq
Sumiiffinni takornarialerisoqarpallaanngitsuni immikkut ittumik akuersissuteqarnissamut periarfissaqarnerulersitsineq, suliat suliarineqartarnerini allaffissornikkut eqaatsumik suleriaaseqarfiusariaqarpoq. Taamaakkaluartorli aningaasatigut annertuumik kingunissaqarsorineqanngilaq, najukkamili pissutsit naliliiffigineqarnerinut atatillugu annikinnerusumik suliaqarnerulernissamik kinguneqarsinnaalluni. Suliat killeqartut pineqarmata, aningaasatigut kingunissai annikitsuinnaassasut nalilerneqarpoq. Taamaakkaluartoq § 5 malillugu malittarisassat nalunaarutitigut aalajangersarneqartariaqarput.


[bookmark: _Hlk215741660]4. Inuussutissarsiuteqartunut aningaasaqarnikkut, allaffissornikkullu kingunerisassai 
[bookmark: _Hlk215742155]Inatsisissatut siunnersuut ataatsimut isigalugu inuussutissarsiutilinnut oqilisaassissasoq, nutaanillu piumasaqaateqalissasoq naatsorsuutigineqarpoq. Allannguutit ataasiakkaat apeqqutaatillugit allannguutit nikerarput, pingaartumillu takornarialerisut eqqorneqarlutik, malitsigisaanilli suliaqarfinnut allanut aamma sunniuteqarsinnaalluni.

Aningaasartuutitigut kingunerisassai
Asimi pisuttuarnissamut uppernarsaateqarnissamik, sillimmasiissuteqarnerullu uppernarsarneqarnissaanik piumasaqaatinik atuutsilersitsinerup kingunerisaanik, kommunit allaffissornikkut aningaasartuutiminnut akiliuteqartoqartarnissaanik piumasaqarsinnaapput. Akiliutit taakkua suliffeqarfinnut toqqaannartumik aningaasartuutaassapput, taakkualu tamarmiusumik aningaasartuutaannut ilanngullugit naatsorsorneqassallutik. Akiliutit qanoq annertutigissanersut suli aalajangerneqanngilaq, suliffeqarfinnulli ataasiakkaanut annikitsuinnaassasoq nalilerneqarluni. Taassumap saniatigut takornarialerisut pisunnernik neqerooruteqartartut qarasaasiatigut systeminut, sullitanullu attaveqartarnerup naleqqussarneqarnissaanut annikitsumik aningaasartuuteqarsinnaassapput. Aningaasartuutit taakkua annikissasut, ataasiartumillu aningaasartuutaassasut nalilerneqarpoq. Piffissap immikkut akuersissuteqarfiusup sivitsorneqarnissaanik qinnuteqaqqittariaqarnerit ikilisissavai, tamannalu qinnuteqarnermi akiliutinut, suliffeqarfiullu iluani isumalluutinik atuinermut sipaaruteqarnermik kinguneqarsinnaassalluni.

Inuussutissarsiutit aaqqissugaanerinut kingunerisassai
Immikkut akuersissutinut piffissanik sivitsuineq suliffeqarfiit pilersaarusiortarnerinut nukittorsaataasinnaavoq, taamaalillunilu aningaasaliinissanut aamma takornariaqarnerup ineriartortinneqarnissaanut patajaannerusumik sinaakkutinik pilersitsisinnaassalluni. Sumiiffinni takornarialerisoqarpallaanngitsuni immikkut ittumik akuersissuteqarnissamut periarfissaqarnerulersitsineq, ingerlatanik ingerlatsinissamut tunngavissaqartussaanngikkaluartuni ingerlatsinernik pilersitsinissamut siuarsaataasinnaavoq. Tamanna takornarialerinermik ingerlatat neqeroortitsissutigineqarnerini unammilleqatigiinnermut, assigiinngissitaarnermullu annertusaataasinnaavoq. Isumannaallisaanerup annertusineqarneratigut, ajutoornernilu naatsorsuutiginngisamik aningaasartuutigineqaratarsinnaasut annikillisinneqarnerisigut sillimmateqarnissamik piumasaqaat, nalunaarsuinerlu siunissami ungasinnerusumi niuerfimmut pitsannguisinnaavoq. Tamanna niuerfimmut tatiginninnermik annertusaataasinnaavoq, taamaalillunilu piumaneqarnerat annertunerulersillugu.

Allaffissornikkut kingunerisassai
Angerlarsimaffik qimallugu allamiinnerit ilaannut immikkut akuersissuteqarneq allaffissornikkut sulianut annikillisaataassaaq, tassani suliffeqarfiit ikinnerusunik qinnuteqaasiortassammata, uppernarsaannginnerusassallutillu. Taamaakkaluartoq uppernarsaat suli Naalakkersuisunut nassiunneqartassaaq. Nalunaarsuinissamik, pisunnissamullu uppernarsaammik piumasaqaateqarneq, takornarialerisunut allaffissornikkut nutaanik suliassaqalersitsissaaq. Suliffeqarfiit nalunaarusiornissaminnut aamma uppernarsaanissaminnut qaavatigut piffissamik atuissasut ilimagineqarpoq, annertuallaassangatinneqanngilarli. Ataatsimut isigalugu inatsisissatut siunnersuutip kingunerisaanik immikkut akuersissutinut, angerlarsimaffillu qimallugu allamiinnernut atatillugu allaffissornikkut suliat annikillissapput, asimilu pisuttuarnernut aamma sillimmasiissutinut atatillugu allaffissornikkut nutaanik piumasaqaateqalissalluni.

Ataatsimut naliliineq
Inatsisissatut siunnersuut aningaasartuutinut killilimmik kinguneqassangatinneqarpoq, pingaartumik annikinnerusumik akiliutitigut aamma systeminik naleqqussaanikkut, kisianni aamma allanngujuinnerup aamma siumut nalunanngereernerup annertusinerisigut inuussutissarsiutit aaqqissugaanerinut ilutigisaanik pitsaasumik kinguneqassalluni. Suliaqarfiit ilaanni allaffissornikkut suliat ikilissapput, ilaannili annertusillutik. Ataatsimut isigalugu kingunerisassai inuussutissarsiutilinnut pitsaasumik sunniuteqarlutik oqimaaqatigiissasut nalilerneqarpoq.

5. Avatangiisinut, pinngortitamut innuttaasullu peqqissusaannut kingunerisassai
Inatsisissatut siunnersuut toqqaannartumik, toqqaannanngitsumillu avatangiisinut, pinngortitamut innuttaasullu peqqissusaannut kinguneqassangatinneqarpoq.

Immikkut akuersissutinut piffissanik sivitsuineq
Immikkut akuersissutinut piffissamik sivitsuinerup kingunerisaanik pinngortitami, sumiiffinnilu takornarialeriffiusuni inuussutissarsiutigalugu ingerlatsinerit piffissamik sivisunerusumi atatinneqarsinnaanerinik kinguneqassaaq. Tamanna pinngortitamut kingunioreersunut kinguneqarsinnaavoq, ilutigisaanilli avatangiisit mianeralugit suliniutinut piujuartussanik aaqqiissutissanik, aningaasaliinissanillu siunissamut ungasinnerusumut pilersaarusiornissamut periarfissiissalluni.

Angerlarsimaffik qimallugu allamiinnermi akuersissummik piumasaqaammut ilaatinneqannginneq
Angerlarsimaffik qimallugu allamiinnermi annertunerusumik iliuuseqarfigineqanngitsumik immikkut akuersissummik tunniussisarneq avatangiisinut annertuumik kingunissaqarsorineqanngilaq, kisiannili ilinniarnissamut aamma inuiaqatigiit nalinginnaasumik atugarissaarnerinut tapertaasumik pisortani sulisitaanernut sinaakkutinik allanngujaatsunik tunngavissiinikkut, toqqaannanngikkaluartumik innuttaasut peqqissusaannut sunniuteqarsinnaalluni.

Angalanernik, akunninnernik, asimilu pisuttuarnernik nalunaarsuineq, sillimmasiissuteqarnissamullu piumasaqaateqarneq
Aqqutini toqqakkani inuit nalunaarsuinissaannik, sillimmasiissuteqarnissaannillu piumasaqaatinik atuutsilersitsineq isumannaallisaanermut, upalungaarsimanermullu nukittorsaataassaaq. Tamanna ajutoornernut ikilisaataasinnaassaaq, taamaalillunilu peqqinnissaqarfimmut ulapputissaqareersumut aamma pitsaasumik sunniuteqarluni. Ilutigisaanik nalunaarsuisarnikkut pinngortitamut sunniutit pitsaanerusunik kisitsisitigut paasissutissaatigineqalersinnaapput, tamannalu pinngortitami sumiiffinnik mianernartunik piujuartussamik ingerlatsinerunissamut tunngavissiisinnaassalluni.

Sumiiffinni takornarialerisoqarpallaanngitsuni immikkut ittumik akuersissuteqarnissamut periarfissaq
Inuilaami immikkut akuersissuteqarnissamut periarfissanik annertusaaneq takornarialerinermik ingerlatanut annertusaataasinnaavoq, taamaalillunilu pinngortitaq sunnigaanerusinnaalluni. Taamaakkaluartoq nalilerneqarpoq, sumiiffinni naleqqussaanikkut aamma piujuartussamik ingerlatsisoqarnissaanik piumasaqaateqarnikkut sunniutaa oqimaaqatigiissinnaasoq. Ilutigisaanik ingerlatsinerulerneq timimik aalatitsinerit, pinngortitarlu aallaavigalugu misigisassarsiornerit siuarsarneqarnerisigut innuttaasut peqqissusaannut siuarsaataasinnaavoq.

Isumannaallisaanerunikkut, pinngortitamiissinnaanikkullu innuttaasut peqqissusaannut inatsisissatut siunnersuut pitsaasumik kinguneqassangatinneqarpoq, kisiannili avatangiisitigut aamma pinngortitatigut kingunerisinnaasaanni atuutsilersitsinerit, ingerlatsinerillu apeqqutaassallutik. Naleqquttumik malittarisassiuussinikkut, nakkutilliinikkullu piujuarnerusussamik, takornarialerinermillu isumannaannerusumik ineriartortitsinissamut allannguutit tapertaasinnaapput.

6. Innuttaasunut kingunerisassai
§ 15-imi aalajangersakkap nutaap kingunerisaanik asimi pisuttuarnerup nalaani pisuttuarnissamut uppernarsaat aamma sillimmasiissuteqarnermut uppernarsaat apeqqutigineqartillugit taakkua pigalugit pisuttuartut, takornariartitsinermik ingerlatsisut aamma inuussutissarsiutigalugu ingerlatsisut takutissinnaasariaqarpaat. Innuttaasut malittarisassamut matumunnga ilaatinneqanngitsut, Kalaallit Nunaanni najugaqarnerminnik uppernarsaarsinnaasariaqarput.

7. Nunat assigiinngitsut akornanni pisussaaffinnut attuumassutit

Inuit pisinnaatitaaffiinut, nunap inuisa pisinnaatitaaffiinut imaluunniit Namminersorlutik Oqartussat nunat assigiinngitsut akornanni pisussaaffinnut allanut siunnersuut kingunissaqarsorineqanngilaq.

8. Kingunissat annertuut allat
Siunnersuut allatigut annertuumik kingunissaqarsorineqanngilaq.

9. Oqartussanik suleqatigiiffinnik il.il. tusarniaaneq
Siunnersuut piffissami xx. xxx 2025-mit, xx. xxx 2025-mut Naalakkersuisut.gl-imi tusarniaavimmi tamanut tusarniutigineqarpoq. 

Piffissami tassani siunnersuut tulliuttumi oqartussanut, aaqqissuussisimanernut il.il. tusarniutigineqarpoq:

Avannaata Kommunia, Qeqqata Kommunia, Kommune Qeqertalik, Kommuneqarfik Sermersooq aamma Kommune Kujalleq. Sulisitsisut (GE), Sulinermik Inuussutissarsiuteqartut Kattuffiat (SIK), Nunatsinni ilinniagartuut kattuffiat (ASG), Ilinniartitsisut Meeqqat Atuarfianeersut Kattuffiat (IMAK), Nunatsinni Perorsaasut Kattuffiat (NPK), Peqqinnissaq Pillugu Kattuffiit (PPK), Atorfillit Kattuffiat (AK), Kalaallit Nunaanni Aalisartut Piniartullu Kattuffiat (KNAPK), Avannaata Erhverv, Qeqertalik Business Council, Arctic Circle Business, Sermersooq Business, Innovation South Greenland, Kommunini pilersaarusiornermut oqartussat, Visit Greenland, Nalik Ventures, Air Greenland, Nuna Advokater, Arctic Law, Eqqartuussissuserisoqarfik Malling & Hansen Damm, Eqqartuussissuserisoqarfik Meinel, Inuit Law, Eqqartuussissuserisoq Naja Joelsen, Eqqartuussissuserisoq Aviâja Helms, Eqqartuussissuserisoq Marie Louise Frederiksen, Kirk Larsen & Ascanius Greenland, Eqqartuussissuserisoqarfik Benedikte Dahl Nielsen, Grønlands Revision, BDO, WWF Kalaallit Nunaanni, Oceans North Kalaallit Nunaaat, Pinngortitaleriffik, Association of Arctic Expedition Cruise Operators (AECO), Cruise Lines International Association (CLIA), Arctic Umiaq Line, Royal Arctic Line, Air Greenland, Blue Water Shipping, Eimskip, Diskoline, Greenland Airports, Sikuki, Grønlandsbanken aamma Bankivik, Grønlands Politi, Transparency Greenland.

Ilanngussaq 2 aamma innersuussutigineqarpoq.

[bookmark: _Hlk215759112]Siunnersuummi aalajangersakkanut ataasiakkaanut nassuiaatit

§ 1-imut

Nr. 1-imut
Inatsisip taaguutaanik ”Takornariartitsinermik ingerlataqarneq aamma inuussutissarsiutigalugu ingerlatsinermi zonenut immikkoortiterineq il.il. pillugit Inatsisartut inatsisaat”-nit, ”Takornariaqarneq, zonenullu immikkoortiterineq pillugit Inatsisartut inatsisaat”-nut allannguinikkut, inatsisip atuuffiata siammasinnerusumik aamma matussusiinerusumik sinaakkuteqarnissaa anguniarneqarpoq.

Atuuffianik annertusaaneq: 
Inatsit niuernermik tunngavilimmik ingerlatsisunuinnaq atuutigani, aammali ingerlatanut inuussutissarsiornermik ingerlatsinerunngitsunut, matumani aamma inunnut nunami angalasunut, akunnittunut imaluunniit asimi pisuttuartunut aamma atuuttoq, nutaamik taaguuteqalerneratigut erseqqissaatigineqarpoq. Zonenut immikkoortiterinermi malittarisassat takornariartitsinermik ingerlatanut, inuussutissarsiutigalugu ingerlatanut, inunnullu nunami aalajangersimasumik najugaqaratik nunami angalasunut imaluunniit akunnittunut atuutissasut eqqarsaataavoq.

Angalanerup, akunninnerup, asimilu pisuttuarnerup malittarisassiuunneqarnerat:
Taakkua takornariaqarnermi pingaarutillit ilagaat, nalunaarullu malillugu ingerlatat taakkua nalunaarsuinissamut, aaqqissuussinissamullu malittarisassanik ersarinnerusunik aalajangersaasoqarsinnaassasoq siunertaavoq. Suliffeqarfiit, inuillu takornariartitsinermik ingerlataqartut inatsisip sinaakkutaasa iluini ilaatinneqarnissaat taassumap qulakkiissavaa.

Erseqqissuseq, paasiuminassuserlu:
Taaguutaata allanngortinneqarneratigut inatsisip taaguutaa inatsisip imarisaanut, siunertaanullu naapertuulluni, inuussutissarsiutigalugu ingerlatanut pisariaqanngitsumik teknikkikkut ukkataqarani ajornannginnerunissaanut, paasiuminarnerunissaanullu tapertaavoq. Taamaalilluni innuttaasut, oqartussat, takornariartitsinermillu ingerlataqartut inatsisip atuuffianut paasinninnissaat annertusineqassaaq.

Nalunaarsuinissamut malittarisassat, inuillu asimi pisuttuarnissaannut uppernarsaat inuussutissarsiornermik ingerlatsineq eqqorlugu immikkut ittumik siunertaqarmata, inatsisip taaguutaa annertusaanermut tassunga naapertuunnissaa pingaaruteqarpoq.


Nr. 2-mut
Aalajangersakkap allanngortinneqarneratigut inuussutissarsiutigalugu ingerlatat, inuillu nunami angalasut imaluunniit akunnittut zonenut immikkoortiterineq pillugu § 15 malillugu malittarisassiuunneqartunut taamaallaat ilaatinneqassasut siullertut erseqqissaatigineqarpoq. Akuersissut pillugu kapitali 2-mit 8-mut malittarisassanut inuussutissarsiutigalugu ingerlatat aamma inuit akuliunneqassanngikkaluarput. Allannguuteqarnikkut inatsisip atuuffia takornariartitsinermik ingerlataqarnerinnarmut aamma inuussutissarsiutigalugu ingerlatsinerinnarnut atuukkaluartoq, aamma inunnut nunami angalasunut imaluunniit akunnittunut atuuttussanngorlugu annertusineqassaaq.
Atuuffianik annertusaaneq: ingerlatanut inuussutissarsiutigalugu ingerlatsinerunngikkaluartunut, aammali takornarialerinermut pingaarutilimmik ilaasunut, matumani nunami angalanernut aamma akunninnernut inatsisip atuunnissaa oqaasertaliussap nutaap qulakkiissavaa. Angalanerni asimi pisuttuarnerit aamma pineqarput.
Inunnik aalajangersimasumik najugaqanngitsunik ilanngussineq:
Imm. 3-mik immikkut ilanngussinikkut ersarissarneqarpoq, inatsit inunnut nunami aalajangersimasumik najugaqaratik nunami angalasunut imaluunniit akunnittunut aamma atuuttoq. Inatsit inunnut taakkununnga atuuppoq, qanorluunniit tamanna aaqqissuussamik takornariartitsinermut, inuussutissarsiornermut imaluunniit niuernermik tunngavilimmik ingerlatsinernut imaluunniit nammineq aaqqiissuussamik/niuernermik tunngaveqanngitsumik pigaluarpat. Taamaalilluni aaqqissuussaasumik, namminerlu angalanerit aamma akunninnerit assigiissaartumik malittarisassiuunneqarnissaat qulakkeerneqassaaq.

Nr. 3-mut
Sullissinerit unnuinertaqanngitsumik ulluinnarlugu angalanertut aamma ullorpassuarni angalanertut neqeroorutigineqartut immikkoortinneqarnerat peerneqarpoq, tassani taakkunani marluusuni sullissinerni malittarisassat, piumasaqaatit imaluunniit suliarineqarnerat nikingassuteqanngimmata. Taamaattumik immikkoortiterineq isumaqanngilaq.

Nr. 4-mut
Takornariartitsinermik ingerlatamut §§ 7-10-mi malittarisassanit immikkut akuersissummik pissarsisimasunut, Naalakkersuisut akuersissummik aamma tunniussisinnaanerat aalajangersakkamut ilanngunneqarpoq. Inatsit malillugu akuersissummik peqanngikkaanni takornariartitsinermik ingerlatsisoqarsinnaanngimmat, tak. § 3, imm. 1, inunnut imaluunniit inunnut inatsisitigut pisinnaatitaasunut pisussaatitaasunullu piumasaqaatinit immikkut akuersissummik pissarsisimasunut akuersissutinik tunniussisarnissaq aamma pisariaqarpoq.
Nr. 5-imut
§ 3, imm. 4 pisariaqanngimmat atorunnaarsinneqarpoq. Akuersissut inummut inatsisitigut pisinnaatitaasumut pisussaatitaasumullu tunniunneqartoq, suliffeqarfiup CVR-normuanut tunniunneqassaaq. Ingerlatseqatigiiffik piginneqqaartunuunngitsoq tunniunneqaruni akuersissut suliffeqarfimmiiginnassaaq, taamaalillunilu akuersissutip tunniunneqarsimasup tunniunneqarnissaa pineqarani. Akuersissummut piumasaqaataasut piginnittut nutaat suli naammassissavaat. Suliffeqarfik akuersissummik pissarserusuttoq tamatuminnga qinnuteqartariaqarpoq, akuersissummullu piumasaqaatissat Naalakkersuisunit naliliiffigineqartussaassammata, suliffeqarfiup allap akuersissutaa tigusinnaasariaqarnagu.
Nr. 6-imut
Inatsit massakkut taamaatsillugu, akuersissummik pigisaqartut piumasaqaatit nalilersoqqinneqarnissaannik qinnuteqarsinnaanissaannut inatsisitigut tunngavissaq amigaataavoq, taannalu § 4-mi imm. 4-tut nutaatut ilanngunneqarluni.
Taassumap saniatigut pissutsit allanngorneri pillugit akuersissummik pigisaqartut nalunaaruteqarnissaannik piumasaqaat pillugu ersarissumik aalajangersagaq amigaataavoq. Taanna nutaatut imm. 5-itut ilanngunneqarpoq.

Nr. 7-imut
Takusassarsiortitsilluni takornariartitsisarnermut malittarisassat Inuussutissarsiornermut, Aatsitassanut, Nukissiutinut, Inatsisit Atuutsinneqarnerannut Naligiissitaanermullu Naalakkersuisoqarfimmit aqunneqareermata, akuersissutillu tassanngaanniit tunniunneqartareermata aalajangersagaq Aalisarnermut, Piniarnermullu Naalakkersuisoqarfimmit Inuussutissarsiornermut, Aatsitassanut, Nukissiutinut, Inatsisit Atuutsinneqarnerannut Naligiissitaanermullu Naalakkersuisoqarfimmut nuunneqartussaammat, takusassassiortitsilluni takornariartitsisarnermut immikkuullarissumut tassunga akuersissummik tunniussinissamut malittarisassaq ilanngunneqarpoq. Tamanna pillugu Naalakkersuisut akuersissutinik tunniussisarnerinut aalajangersakkatigut tunngavissamik ilanngussisoqarnissaa pisariaqartinneqarsimavoq, soorluttaaq akuersissutinut taakkununnga piumasaqaatit pillugit ersarinnerusunik malittarisassiuussinisamut inatsisitigut tunngavissaq pisariaqartinneqarsimasoq. Uumasunik nujuartanik takusassassiortitsilluni taamatut takornariartitsineq qanoq ingerlanneqarnissaanut malittarisassanik atuutsilersitsisoqarsinnaanissaa, ersarinnerusunik malittarisassiuussinissamut inatsisitigut tunngavissiinerup qulakkiissavaa. Massakkut malittarisassat nannunuinnaq atuupput, taakkualu Nannunik piniarneq illersuinerlu pillugit Namminersorlutik Oqartussat nalunaarutaanni nr. 5, 6. marts 2023-meersumiillutik.

Nr. 8-mut
Inuit Kalaallit Nunaannut attuumassuteqarlutik angerlarsimaffitsik qimallugu nunami allamiikkallartut, nunamiinnginnertik pillugu takornariartitsinermik ingerlatsisinnaanerminnut periarfissaminnik annaasaqannginnissaat immikkoortut nutaat 2-4 qulakkiissallugu siunertaqarput. Inuit nunami allamiikkallarnissartik sioqqullugu § 7, nr. 1-2-mi piumasaqaatinik naammassinnittunut aamma inunnut pisortat sulisitsinerinut peqataasunut, ilinniartunut, ilisimatusartunut, allatigut inuiaqatigiinnut iluaqutaasussamik ingerlatalinnut imaluunniit sivisuumik napparsimanertik pissutigalugu nunami allamiittunut alajangersagaq atuuppoq.

Angerlarsimaffiup qimaqqanerani immikkut akuersissut atuutissaaq, taannalu aamma aappaasunut aamma inooqataasunut aapparmi/inooqammi nunami allamiinneranut atatillugu nunami allamiittunut aamma atuutissalluni. Akuersissutinut piumasaqaatit, inatsimmilu allatigut piumasaqaatit eqqarsaatigalugit ilaqutariit ajornerusumik inissinneqannginnissaat taassumap qulakkiissavaa.

Akuersissummik aamma immikkut akuersissummik ”tunniussineq” inatsimmi tamarmi aalajangersimasumik taaguutaasariaqarpoq, tamannalu malillugu imm. 1 iluarsineqarluni.

Taassumap saniatigut nassuiaatit nalinginnaasut innersuussutigineqarput.

Nr. 9-mut
Aalajangersagaq oqaatsitigut naleqqussaaneruvoq.

Akuersissummik aamma immikkut akuersissummik ”tunniussineq” inatsimmi tamarmi aalajangersimasumik taaguutaasariaqarpoq, tamannalu malillugu imm. 1 iluarsineqarluni.

Nr. 10-mut
Allannguuteqarnikkut inatsimmi aalajangersimasumik taaguuteqarnissaq qulakkeerneqassaaq.

Nr. 11-mut
Taassumap saniatigut nassuiaatini nalinginaasuni pingaarnertut immikkoortut innersuussutigineqarput.

Immikkut akuersissutinut piffissatigut sinnaakkutip allanngortinneqarnissaani takornarialerisunut, suleqatinullu allanut attuumassuteqartunut immikkut ittumik patsiseqarlutik inatsisip piumasaqaataanit immikkut akuerineqarnissaminnik pisariaqartitsisunut allanngujaannerusunik, siunissamullu ungasinnerusumut sinaakkuteqartitsinissamik kissaateqarneq tunuliaqutaavoq. Immikkut akuersissutinut sivisunerusumik piffissaqartitsinikkut najukkami piginnittut amerlineqarnissaannut periarfissaq annertusineqassaaq, imaluunniit piginnittut 2/3-ii najukkameersuunissaannik piginnittut inatsisitigut piumasaqaammik naammassinnitsinnagit piginittut Kalaallit Nunaannut nuunneqarnissaannik periarfissaq annertusineqassalluni.

Immikkut akuersissutaaqqaartumut, aamma sivitsuisoqarsinnaanerani Naalakkersuisut piumasaqaatinik suli ataatsimoortitsisinnaanermik periarfissaqarnerisigut, aaqqiissutissatut siunnersuuteqarnikkut eqaatsumik suleriaaseqarneq pigiinnarneqassaaq.

Taassumap saniatigut inatsisartut inatsisaata atortuulersinneqarfiani suliffeqarfinnut pilersinneqareersimasunut taamaallat immikkut akuersissuteqartoqarsinnaasoq, allannguinermi ersarissarneqarpoq. Inatsisartut inatsisaata atortuulersinneqarfiani suliffeqarfinnut pilersinneqareersimasunuinnaq immikkut akuersissuteqartarnissaq, inatsisiliortut aallaqqaataaniilli siunertarisimavaat.

Nr. 12-imut
Sumiiffinni takornariartitsinermik ingerlatsiviusuni, §§ 7-8-mi nalinginnaasumik piumasaqaatit ineriartortitsinisamut akimmiffiusinnaatillugit eqaatsumik ingerlatsisoqarsinnaanissaanik § 11 a-mi aalajangersagaq siunertaqarpoq. Taamaalilluni sumiiffinni takornariartitsinermik ingerlatsiviunngitsuni, takornarialerisut imak ikitsigimmata takornariartitsinermik ingerlatat piumaneqarnerat matussuserneqarsinnaatinnagu imaluunniit innuttaasut aamma inuussutissarsiutitigut ingerlatat ikitsuinnaatillugit inatsisiliortut tapersersuissallutik kissaatigaat.

Sumiiffimmi innuttaasoqarpallaanngitsuni imaluunniit aaqqissuussaanikkut unammillernartumik inissisimasuni takornarissat najukkami siuarsaanissamut, suliffissaqartitsinissamut, kulturikkullu ingerlatanut tapertaasinnaatillugit takornarialerinerup ineriartortinneqarnissaanut immikkut akuersissummik pissarsisinnaaneq sakkussatut isigineqassaaq.

Aalajangersagaq manna naapertorlugu immikkut akuersissutinik tunniussinissamik Naalakkersuisut nalilersuinerminni najukkami ingerlatsisut, avataanilu suleqatigisat akornanni piginneqataanerit annertuumik pingaartittariaqarpaat. Inuussutissarsiutinut, inuiaqatigiinnnullu siammasissumik nukittorsaataasinnaasunik najukkami tunngavilinnik, piujuartussanillu aaqqiissutissarsiornissat siuarsassallugit siunertaavoq.
Taamaakkaluartoq erseqqissaatigineqassaaq, piumasaqaateqavinneq siunertaanngitsumik inerneqarsinnaasoq pineqanngimmat. Taamaalilluni ingerlatsisumik naleqqutinngitsumik, najukkami innuttaasumik suleqatigiinnissamik isumaqatigiissusiorsimanera piinnarlugu pingaarnersiorneqarnissaanik pisussaaffittut aalajangersagaq isigineqassanngilaq. Eqqarsaatigisariaqartut ataatsimut oqimaaqatigiissinneqarnerisigut, matumani aamma ingerlatsisut piginnaasai, suliniutip piujuartussaanera, inuiaqatigiinnullu sunniutissai ilanngullugit Naalakkersuisut suli nalilersuisassapput.

Immikkut akuersissutip sivisussusaa imm. 2-mi aalajangersarneqarpoq. Pisariaqartitsinerup, sunniutaatalu ataavartumik naliliiffigineqartarnissaat qulakkeerumallugu, ukiut marlukkaarlugit sivitsuinissamut periarfissalerlugu ukiunut pingasunut killiliisoqarpoq.

Nunatigut, aaqqissuussaanikkullu assigiinngissutsit isiginiarneqarlutik, oqimaaqatigiittumillu aamma akuutitsisumik ineriartortitsinissaq tapersersorlugu Kalaallit Nunaanni takornarialerinerup nukittorsarneqarnissaanut aalajangersagaq sakkussatut isigineqassaaq.

Nr. 13-imut
Nunami angalanerit, akunninnerilluunniit toqqissisimanartumik pinissaat, aammalu upalungaarsimanissami, annaassiniarnissami, pilersaarusiornissamilu atugassanik oqartussat pisariaqartunik paasissutissanik peqarnissaat qulakkiissallugu, aalajangersakkamik tassannga allannguinissami siunertaavoq.

Taamaalilluni uani angalaneq imaluunniit akunninneq aaqqissuussamik takornariartitsinermik ingerlatamut, inuussutissarsiutigalugu imaluunniit niuernermik tunngavilimmik ingerlatamut, imaluunniit nammineq aaqqissuussamut aamma niuernermik tunngaveqanngitsumik ingerlatamut atagaluarpalluunniit, inuit Kalaallit Nunaanni aalajangersimasumik najugaqanngitsut tamarmik inatsisip piumasaqaataanut ilaalersillugit aalajangersagaq ilusilerneqarpoq.

Inuit nunami aalajangersimasumik najugaqartut nunami aaqqissuussanut aamma malittarisassanut, matumani aamma upalungaarsimanermut inatsimmut, peqqissutsimut sillimmasiissummut, kommunillu annaassiniarnissami upalungaarsimanerinut ilaatinneqareermata, inunnik nunami aalajangersimasumik najugaqartunut ilaatitsinnginneq patsiseqarpoq. Tamanna pillugu asimi pisuttuarnernut atatillugu nalunaarsuisarnissamik, sillimmasiissuteqarnissamillu qaavatigut piumasaqarfigineqarnissaat pisariaqanngitsoq nalilerneqarpoq.

Taamatut killiliinikkut qulakkeerneqassaaq:

Takornarissanik, tikeraanillu naligiissitsineq: piumasaqaatit kikkunnut tamanut aalajangersimasumik najugaqanngitsunut atuupput, tamannalu neqerooruteqartartunut aamma oqartussanut paasiuminassusermik pilersitsilluni.
Upalungaarsimanermut eqaaatsumik pilersaarusiorneq: Nalunaarsuinissamik aamma sillimmasiissuteqarnissamik piumasaqaateqarnikkut ajutoortoqartillugu imaluunniit ujaasisoqartillugu oqartussat sukkasuumik, siunnerfilimmillu qisuariarnissaannut periarfissiissapput.
Najukkami innuttaasunut pisariillisaaneq: Inuit nunami aalajangersimasumik najugallit aaqqiissutinut pioreersunut ilaatinneqareermata, tassani ilaatinneqanngillat.

§ 2-mut

Massakkut aaqqiissummit malittarisassanut nutaanut eqaatsumik, siumullu nalunanngereersumik ikaarsaarnissaq qulakkiissallugu aalajangersagaq siunertaqarpoq. Inatsisip atortuulersinneqarfia, ilaatigullu § 11 malillugu immikkut akuersissutit tunniunneqareersut qanoq iliorfigineqassanersut aalajangersakkami aalajangersarneqarpoq.

Inatsisip atortuulersinneqarnissaa sioqqullugu suliffeqarfinnut § 11 malillugu immikkut akuersissummik tunineqarsimasunut, aalajangersakkatigut erseqqissaanermik pilersitsisoqassaaq. Immikkut akuersissutit taakkua annertunerusumik iliuuseqarfigineqanngitsumik ukiunut tallimanut atuuttussanngorlugit sivitsorneqassapput, taassumallu uteqqiasumik qinnuteqartarnissamik pisariaqartitsineq annikillisissavaa, suliffeqarfiullu pilersaarusiornerani ataavartitsinissaq qulakkiissallugu. Ilutigisaanik sivitsuineq piumasaqaatinut allannguinnginnerussammat, aalajangiinerni ataasiakkaani piumasaqaatitut aalajangersarneqarsimasinnaasut pigiinnarneqassapput.

Suliffeqarfimmi pissutsit annertuumik allanngorpata imaluunniit piumasaqaatinik annertuumik unioqqutitsisoqarnerani immikkut akuersissut sivitsorneqassanngitsoq Naalakkersuisut aalajangiisinnaammata, aalajangersagaq aamma qularnaveeqqutitaqarpoq. Taamaalilluni immikkut akuersissuteqarnermi piumasaqaatinik tunngavissiisunik suliffeqarfinnut suli naammassinnittunuinnaq, sivitsuisoqarsinnaanissaa qulakkeerneqassaaq.

[bookmark: _Hlk213599005]  § 1.  Takornariartitsinermik ingerlataqarnermut Inatsisartut inatsisaat atuuppoq.
[bookmark: _Hlk213598426]  Imm. 2.  Inuussutissarsiutigalugu sulinermut Inatsisartut inatsisaat aammattaaq atuutissaaq.
[bookmark: _Hlk213597021] Imm. 3. Ingerlatanut sumiiffinninunami aalajangersimasuni takornariartitsinermut akuersissuteqartarnissaq pillugu Inatsisartut inatsisaat naapertorlugu akuersissutini ilaatinneqartunut Inatsisartut inatsisaat atuutinngilaq.
  Imm. 4.  Inunnut imaluunniit inatsisitigut pisinnaatitaasunut pisussaatitaasunullu, Kalaallit Nunaannut imaluunniit Kalaallit Nunaannit imaluunnit Kalaallit Nunaanni inunnik angallassinermik suliaqartunut, tassunga atatillugu takornariartitsinermik ingerlataqarneq suliarineqarani, Inatsisartut inatsisaat atuutinngilaq, taamaattoq § 15 takuuk.
 Imm. 5.  Inuussutissarsiutit inatsisartut inatsisaannit matuminnga ilaatinneqartussaanngitsut pillugit Naalakkersuisut aalajangersakkanik erseqqinnerusunik aalajangersaasinnaapput.

	2. § 1 ima oqaasertalerneqassaaq:

”  § 1.  Takornariartitsinermik ingerlataqarnermut Inatsisartut inatsisaat atuuppoq.
  Imm. 2.  Inatsisartut inatsisaata kapitali 9-a malillugu malittarisassat atuutsilersinneqartut, takornariartitsinermik ingerlataanatik inuussutissarsiutigalugu ingerlatanut allanut aamma atuussinnaapput.
  Imm. 3.  Inatsisartut inatsisaata kapitali 9-a malillugu malittarisassat atuutsilersinneqartut, inunnut maani aalajangersimasumik najugaqaratik nunami angalasunut imaluunniit akunnittunut aamma atuussinnaapput. 
  Imm. 4.  Sumiiffinni nunami aalajangersimasuni takornariartitsinermut akuersissuteqartarnissaq pillugu Inatsisartut inatsisaat malillugu akuersissutini ingerlatanut Inatsisartut inatsisaat atuutinngilaq.
  Imm. 5.  Inunnut imaluunniit inatsisitigut pisinnaatitaasunut pisussaatitaasunullu, Kalaallit Nunaannut imaluunniit Kalaallit Nunaannit imaluunnit Kalaallit Nunaata iluani inunnik angallassinermik taamaallaat suliaqartunut, tassunga atatillugu takornariartitsinermik ingerlatsisoqartinnagu, Inatsisartut inatsisaat atuutinngilaq, taamaattoq tak. § 15.  
[bookmark: _Hlk213741307]  Imm. 6.  Inuussutissarsiutit inatsisartut inatsisaannit matuminnga ilaatinneqartussaanngitsut pillugit Naalakkersuisut aalajangersakkanik ersarinnerusunik aalajangersaasinnaapput.”


	  

§ 2. Inatsisartut inatsisaanni matumani takornariartitsinermik ingerlataqarneq ima paasineqassaaq, pingaarnertut takornarianut aningaasaqarnikkut ingerlatsinerit ingerlatsinerillu allat, Kalaallit Nunaanni misigisaqartitsinissamik iluseqartumik sullissinermik neqerooruteqarnissamik siunertaqartut, aamma ima tuniniarneqartut:
1)  ulloq naallugu angallassinerit unnuinertaqanngitsut, aamma
2)  angallassinerit ullunik arlalinnik sivisussuseqartut.

	3. § 2, imm. 1, ima oqaasertalerneqassaaq:

”  § 2.  Inatsisartut inatsisaanni matumani takornariartitsinermik ingerlataqarneq ima paasineqassaaq, pingaarnertut takornarianut aningaasaqarnikkut ingerlatat aamma ingerlatsinerit, Kalaallit Nunaanni misigisaqartitsinissamik iluseqartumik sullissinermik neqerooruteqarnissamik siunertaqartut.”

	

  Imm. 2.  Inunnut imaluunniit inatsisitigut pisinnaatitaasumut pisussaatitaasumullu, §§ 7-miit 10 ilanngullugu malillugit piumasaqaatinik naammassinnittunut, Naalakkersuisut akuersissutinik atulersitsissapput. Takornariartitsinermik ingerlataqarnissamut t akuersissut, tamanna immikkut ittumik pissutsit pissutissaqartippassuk, piffissamut aalajangersimasumut killilerlugu atulersinneqarsinnaavoq.

	4. § 3, imm. 2, ima oqaasertalerneqassaaq:

”  Imm. 2.  Inunnut imaluunniit inatsisitigut pisinnaatitaasunut pisussaatitaasunullu, §§ 7-mit 10 ilanngullugu malillugit piumasaqaatinik naammassinnittunut imaluunniit kapitali 6-imi malittarisassat malillugit immikkut akuersissummik tunineqarsimasunut, Naalakkersuisut akuersissutinik tunniussissapput. Takornariartitsinermik ingerlataqarnissamut akuersissut, tamanna immikkut ittumik pissutsit pissutissaqartippassuk, piffissamut aalajangersimasumut killilerlugu tunniunneqarsinnaavoq.”


	
Imm. 4.  Takornariartitsinermik ingerlataqarnissamut akuersissut, Naalakkersuisunit allakkatigut akuersissuteqarnikkut allanut tunniunneqarsinnaavoq.

	5. § 3, imm. 4, atorunnaarsinneqassaaq.

Taassumap kingorna imm. 5 aamma 6, imm. 4 aamma 5-inngussapput.


	
	6. § 4-mi imm. 3-p kingorna immikkoortut nutaat 4-6 ilanngunneqassapput:

”  Imm. 4.  Piumasaqaatit allanngortinneqarnissaannik akuersissutaatillit qinnuteqarsinnaapput, tamanna piffissami akuersissuteqarfiusumi pissutsit allanngortut pissutissaqartippassuk.
  Imm. 5.  Pissutsini imaluunniit atugassarititaasuni akuersissummik tunniussinermut tunngavissiisuni allannguutit suulluunniit, pissutissaqanngitsumik kinguarsarani Naalakkersuisunut ilisimatitsissutiginissaannut akuersissutaatillit pisussaaffeqarput.
  Imm. 6.  Imm. 5-imi paasisitsisussaatitaaneq naammassineqanngippat, inatsimmi matumani malittarisassat naapertorlugit akuersissut utertinneqarsinnaavoq imaluunniit allanngortinneqarsinnaavoq.”


	
	7. § 4-p kingorna ilanngunneqassaaq:

” § 4 a  Uumasunik nujuartanik takusassassiortitsilluni takornariartitsisarnermut immikkut akuersissutinik Naalakkersuisut tunniussissapput.
  Imm. 2.  Imm. 1 naapertorlugu akuersissutini tunniunneqartuni piumasaqaatit pillugit Naalakkersuisut malittarisassanik ersarinnerusunik aalajangersaasinnaapput.”


	

§ 7.  Takornariartitsinermik ingerlatsisinnaanermut akuersissut taamaallaat tunniunneqarsinnaavoq inummut:
1)  Kalaallit Nunaanni inuit allattorsimaffianni nalunaarsugaasimasumut,
2)  Kalaallit Nunaannut tamakkiisumik akileraartussaatitaasumut, aamma
3)  nammineq pisuussutiminik tamakkiisumik atuisinnaasumut aamma akiliisinnaajunnaarneq-, akiliisinnaannginneq- imaluunniit atorunnaarsitsineq pillugit suliaqarfigineqanngitsumut.

	8. § 7 ima oqaasertalerneqassaaq:

”  § 7.  Takornariartitsinermik ingerlatsisinnaanermut akuersissut taamaallaat tunniunneqarsinnaavoq inummut:
1)  Kalaallit Nunaanni inuit allattorsimaffianni nalunaarsugaasimasumut,
2)  Kalaallit Nunaannut tamakkiisumik akileraartussaatitaasumut, aamma
3)  nammineq pisuussutiminik tamakkiisumik atuisinnaasumut aamma akiliisinnaajunnaarneq-, akiliisinnaannginneq- imaluunniit atorunnaarsitsineq pillugit suliaqarfigineqanngitsumut.
  Imm. 2.  Inunnut pisortani sulinerminnut atatillugu angerlarsimaffik qimallugu sulisitaanerminnut, ilinniarnerminnut, ilisimatusarnerni peqataanerminnut, inuiaqatigiinnut iluaqutaasussamik ingerlatanut peqataanerminnut imaluunniit sivisuumik napparsimanerminnut atatillugu Kalaallit Nunaata avataaniikkallartunut, piffissami nunami allamiinnerini imm. 1, nr. 1 aamma 2-mi piumasaqaataasut atuutinngillat.
  Imm. 3.  Pissutsinut taasanut atatillugu inunnut, aappaasa imaluunniit inooqataasa angerlarsimaffik qimallugu allamiinnerini, tassungalu atatillugu pineqartup Kalaallit Nunaata avataaniikkallarnerani imm. 2 taakkununnga aamma atuuppoq.
  Imm. 4.  Imm. 2-mi taasatut nunami allamiinnermut imaluunniit allamik ingerlatsinermut imaluunniit ingerlatamut uppernarsaat, peqquneqarnikkut Naalakkersuisunut takutinneqarsinnaassaaq.


	

§ 8.  Inatsisitigut pisinnaatitaasumut pisussaatitaasumullu takornariartitsinermik ingerlataqarnissamut akuersissut taamaallaat nalunaarutigineqarsinnaavoq ukununnga:
1)  aningaaasaatileqatigiiffimmut imaluunniit inuup ingerlatseqatigiiffianut Kalaallit Nunaanni angerlarsimaffeqartumut,
2)  akiliisinnaajunnaarnermik, akiliisinnaannginnermik imaluunniit atorunnaarsitsinissaq pillugit suliaqarfigineqanngitsumut,
3)  aningaasaatileqatigiiffiup aningaasaataasa minnerpaamik 2/3-ii inunnit § 7, nr. 1- 3-mi piumasaqaatinik naammassinnittunit toqqaannartumik toqqaannanngitsumilluunniit pigineqarpata,
4)  aningaasaatileqatigiiffimmi taasisinnaatitaanermut piginnaatitaaffiit minnerpaamik 2/3-ii toqqaannartumik toqqaannanngitsumilluunniit inunnit, § 7, nr. 1-3-mi piumasaqaatinik naammassinnittunit, pigineqarpata, aamma
5)  inuup ingerlatseqatigiiffiani peqataasut minnerpaamik 2/3-ii § 7, nr. 1-3-mi piumasaqaatinik naammassinnippata.

	9. § 8 ima oqaasertalerneqassaaq:

”  § 8.  Inatsisitigut pisinnaatitaasumut pisussaatitaasumullu takornariartitsinermik ingerlataqarnissamut akuersissut taamaallaat tunniunneqarsinnaavoq ukununnga:
1)  aningaaasaatileqatigiiffimmut imaluunniit inuup ingerlatseqatigiiffianut Kalaallit Nunaanni angerlarsimaffeqartumut,
2)  akiliisinnaajunnaarnermik, akiliisinnaannginnermik imaluunniit atorunnaarsitsinissaq pillugit suliaqarfigineqanngitsumut,
3)  aningaasaatileqatigiiffiup aningaasaataasa minnerpaamik 2/3-ii inunnit § 7, nr. 1- 3-mi piumasaqaatinik naammassinnittunit toqqaannartumik toqqaannanngitsumilluunniit pigineqarpata,
4)  aningaasaatileqatigiiffimmi taasisinnaatitaanermut piginnaatitaaffiit minnerpaamik 2/3-ii toqqaannartumik toqqaannanngitsumilluunniit inunnit, § 7, nr. 1-3-mi piumasaqaatinik naammassinnittunit pigineqarpata, aamma
5)  inuup ingerlatseqatigiiffiani peqataasut minnerpaamik 2/3-ii § 7, nr. 1-3-mi piumasaqaatinik naammassinnippata.”


	

Imm. 5. Upalungaarsimanissamut pilersaarut ajutoorutaasinnaasunik nalilersuinermik tunngaveqassaaq aamma tulliuttunik imaqassalluni:
	10. § 9, imm. 5, ima oqaasertalerneqassaaq:

”  Imm. 5.  Isumannaallisaanermut pilersaarut ajutoorutaasinnaasunik nalilersuinermik tunngaveqassaaq aamma tulliuttunik imaqassalluni:”


	

§ 11.  Pisuni immikkut ittuni §§ 7-imiit 10 ilanngullugu aalajangersakkanit aamma inatsisartut inatsisaanni matumani § 3, imm. 4-p, § 5-ip, § 6, imm. 3-p, § 10, imm. 3-p aamma § 15-ip malitsigisaannik aalajangersakkanit aalajangersarneqartunit, piumasaqaatinit Naalakkersuisut immikkut ittumik akuersissuteqarsinnaapput.
	11. § 11 ima oqaasertalerneqassaaq:

”  § 11.  Suliffeqarfinnut Inatsisartut inatsisaata atortuulersinneqarfiani pilersinneqareersimasunut, tak. § 18, imm. 2, immikkut ittumik pisoqartillugu § 7, nr. 1 aamma 2-mi, § 8, nr. 1-imi aamma 3-5-imi kiisalu §§ 9-10-mi piumasaqaataasunit aamma Inatsisartut inatsisaani matumani § 5 malillugu aalajangersakkanit aalajangersarneqartunik Naalakkersuisut immikkut akuersissuteqarsinnaapput. Immikkut akuersissut ukiuni tallimani atuuppoq, qinnuteqarnikkulli ukiut marluk tikillugit sivitsorneqarsinnaalluni. Immikkut akuersissummut, tassungalu sivitsuinermut Naalakkersuisut piumasaqaatinik aalajangersaasinnaapput.”
  Imm. 2.  Imm. 1 malillugu immikkut akuersissummik tunniussinissamut piumasaqaatit pillugit, suleriaasissamullu Naalakkersuisut malittarisassanik ersarinnerusunik aalajangersaasinnaapput.”


	
	12. § 11-p kingorna kapitali 7 sioqqullugu ilanngunneqassaaq:
[bookmark: _Hlk214711285][bookmark: _Hlk215645462]  

Sumiiffinnut immikkut akuersinissamut immikkut periarfissat

  § 11 a.  Sumiiffinni takornariartitsinermik ingerlatanik pilersitsiviusimanngitsuni imaluunniit ingerlatsisut imak ikitsigimmata takornariartitsinermik ingerlatat piumaneqarnerat matussuserneqarsinnaanani, takornarialerinermik ingerlatsinernut §§ 7, nr. 1 aamma 2-mi, § 8, nr. 1 aamma 3-5-mi piumasaqaataasunit Naalakkersuisut immikkut akuersissummik tunniussisinnaapput.
[bookmark: _Hlk214640907]  Imm. 2.  Imm. 1 malillugu immikkut akuersissut ukiuni pingasuni atuuttussatut tunniuneqassaaq. Qinnuteqarnikkut immikkut akuersissut ukiut marlukkaarlugit sivitsorneqarsinnaavoq.

  § 11 b  § 11 aamma 11 a malillugit immikkut akuersissutinik tunniussinermut Naalakkersuisut malittarisassanik ersarinnerusunik aalajangersaasinnaapput.”

	


	13. Kapitel 9 ima oqaasertalerneqassaaq:

[bookmark: _Hlk213576372]”Kapitali 9
Inuussutissarsiutigalugu ingerlatanut aamma inunnut nunami angalasunut imaluunniit akunnittunut zonenut immikkoortiterineq

§ 15.  Inuussutissarsiutigalugu ingerlataqarneq, takornariartitsinermik ingerlataqarneq kiisalu inuit angalanerat aamma akunninnerat, tak. § 1, imm. 1-3, taamaallaat sumiiffinni erseqqinnerusumik taasani, piffissami erseqqinnersumik aalajangersarneqartuni imaluunniit piumasaqaatinik immikkut ittunik eqqortitsinikkut taamaallaat pisinnaaneri pillugit, sumiiffinnillu taakkuninnga toqqaanermut atatillugu suleriaatsit suut atuunnersut pillugit Naalakkersuisut malittarisassanik ersarinnerusunik aalajangersaasinnaapput.
  Imm. 2.  Naalakkersuisut malittarisassanik ersarinnerusunik aalajangersaasinnaapput takornariartitsinermik ingerlatat, inuussutissarsiutigalugu ingerlatat imaluunniit inuit Kalaallit Nunaanni aalajangersimasumik najugaqanngitsut angallavinni ersarinnerusumik toqqaakkani:
1) asimi pisuttuarnissat, angalanissat imaluunniit akunninnissat angalanissaq sioqqullugu nalunaarutigissagaat,
2) upalungaarsimanermut aamma annaassiniarnermut atugassanik aqqutigisassamik, sumiiffissamik, naatsorsuutigisamik sivisussusissamik, attaveqaatissat paasissutissartaanik, allatigullu paasissutissanik pingaarutilinnik paasissutissaqarsinnaasumik, asimi pisuttuarnissamut uppernarsaammik akiliuteqarnikkut kommunimit tunniunneqartussamik pissarsissasut,
3) angallavinni toqqakkani asimi pisuttuarnernut, angalanernut imaluunniit akunninnernut asimi pisuttuarnissamut uppernarsaammik aamma matussusiisumik angalanermut sillimmasiissummik imaluunniit annaanneqarnissamut sillimmasiissummik atuuttumik uppernarsaasinnaassasut, asimilu pisuttuarnermi, angalanermi imaluunniit akunninnermi piumasarineqartillugulu oqartussanut ersarinnerusumik toqqakkanut saqqummiussinnaassallugit. Nr. 1 malillugu nalunaarsuinermi uppernarsaat takutinneqarsinnaassaaq.”

	
	
§ 2

Inatsisartut inatsisaat ulloq 1. juli 2026 atuutilissaaq.
  Imm. 2.  Manna tikillugu § 11 atuuttoq malillugu immikkut akuersissutit inatsisip atortuulersinneqarnissaa sioqqullugu tunniunneqartut[UB2.1], ullormiillu tunniunneqarfiinit annerpaamik ukiuni marlunni atuuttut, aalajangiinerni ataasiakkaani allatigut piumasaqaatitaqanngippat, immikkut akuersissutip piffissaq aallaqqaataanit tunniunneqarfianit ukiuni tallimani atuuttussanngorlugit annertunerusumik iliuuseqarfigineqanngitsumik sivitsorneqassapput.
  Imm. 3.  Suliffeqarfimmi pissutsit annertuumik allanngorpata imaluunniit immikkut akuersissummi piumasaqaatinik suliffeqarfik annertuumik unioqqutitsisimappat Naalakkersuisut aalajangersinnaapput, imm. 2 malillugu aallaqqaataanit piffissap saniatigut immikkut akuersissut sivitsorneqassanngitsoq.

